
GNR 66 P.A. BNR 138 BEKKJARVIK. DISP. FRÅ FØRESEGNA TIL KOMM.PLAN   

Storebø, 12.12.2006

​​​​​​​​​​​​​​​​​​__________________________

Helge Andre Njåstad (sign.)

Leiar

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/01321



GNR.29. BNR 40 OG 57 SØKNAD OM ENDRING AV REGULERINGSPLAN

Saksnr :
Utval:
Møtedato.

0126/05
Planutval
27.10.2005

0103/06
Planutval
14.09.2006

0148/06
Planutval
21.11.2006

0125/06
Kommunestyret
14.12.2006

0155/06
Planutval
14.12.2006

Rådmannen si tilråding:

Det faste utvalet for plansaker godkjenner i medhald av pbl § 27-1, at det vert sett i gang arbeid for endring av reguleringsplanen for gnr. 29, bnr. 40 og 57, for å inkludere areal under gnr. 29, bnr 3 i denne. Det framlagde forslag til planendring kan godkjennast for utlegging til offentleg ettersyn. Søkjar leverer justert plankart for utsending på høyring og kunngjør oppstart planendring.   
Saksdok :

1. Brev dt 01.12.2006 frå Yngve Fløysand med revidert forslag til plan. 

2. Brev frå Fylkesmannen dt 29.09.2006 med motsegn til tidlegare forslag..  
Bakgrunn:

Etter samråd med fylkesmannen si miljøvernavdeling må arealbruken på denne eigedomen gnr. 29, bnr. 3 sjåast i samanheng med reguleringsplanen for   gnr. 29, bnr 40 og 57. Dette går fram av vedlagde brev frå fylkesmannen. 

Vurdering:

Administrasjonen har motteke nytt revidert planforslag frå Yngve Fløysand, ei sak som bør handsamast som ei endring av planen for naboeigedomen gnr. 29, bnr 40 og 57.   På den måten kan arealbruken i området sjåast i samanheng og hamneområpdet på land med brygge- kanten kan få eit samanhengjande uttrykk. Når det gjeld vika der naust og næringsbygg er tenkt plassert er midlere nivå og lågvatn såpass lågt at det er naudsynt å etablere ei kaifront lenger ute og det er da naturleg å lage ei samanhengjande bryggefront frå naboeigedomen til denne på bruk nr 3. 

Elles er det vist friområde på land og sjø i bakkant, parkeringsareal og eit mindre småbåtanlegg på austsida av eigedomen. Tiltak som kan berøre skjærene utanfor skal ikkje vera med i planen. 

Plankartet bør justerast vedkomande arealbruken ut mot skjærene og det må lagast eit reguleringsframlegg tilsvarande motteke illustrasjonsplan med før nemnde endring.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01274



GNR. 44 BNR. 95  M.FL. - REGULERINGSENDRING BJÅNESTANGEN

SØKNAD FRÅ ENGEVIK & TISLEVOLL AS

Saksnr :
Utval:
Møtedato.

0117/06
Planutval
31.10.2006

0156/06
Planutval
14.12.2006

Rådmannen si tilråding:

Det faste utvalet for plansaker har registrert meldinga frå fylkesmannen ds. 30.11.06 og gjer om vedtaket i sak 0117/06 og godkjenner i medhald av pbl § 27-1, at det vert starta prosess med føremål å endra reguleringsplanen for Bjånestangen. Planutvalet godkjenner det føreliggjande framlegget lagt ut til offentleg ettersyn.   
Saksdok :

1. Brev frå Fylkesmannen dt. 30.11.2006 med klage på vedtak i planutvalet sak 117/06.

2. Brev frå Stein Sletten moteke 24.11.2006 vedk planensdringer kring Fiskevatnet.   
3. Søknad frå Engevik og Tislevoll AS om endring av reguleringsplanen. 

Bakgrunn:

Planutvalet hadde plansaka til førehaving i møtet 31.10.06 med vedtak ifølgje protokollen. Fylkesmannen bad om innsyn i saka og fekk oversendt saksframlegg og protokoll frå møtet med vedtak i saka. Han sendte klage på vedtaket motteke her 01.12.06 der han bed om at eventuelle planendringer i dette høve vert søkt om gjennom ei ordinær planprosess.   
Vurdering:

Rådmannen rår til at klaga frå fylkesmannen vert teke til følgje og at det vert starta ei ordinær planprosess med tanke på vanleg endring av reguleringsplanen.   Føreliggjande framlegg kan då  sendast på høyring med framlegg til endring av plankartet og føresegnene. 

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/00848



GNR. 70 BNR. 15 GAUKSHEIM.  UTBYGGINGSPLAN - FLYTEBRYGGJE

2.GANGS HANDSAMING I PLANUTVALET.

Saksnr :
Utval:
Møtedato.

0056/06
Planutval
09.05.2006

0157/06
Planutval
14.12.2006

Rådmannen si tilråding:

Det faste utvalet for plansaker har vurdert alle innkomne merknader og fråsegner frå høyringspartar og naboar. Kystverket har også levert motsegn til framlegget. Slik saka står i dag finn planutvalet det riktig å utsette saka til omtala jordskifte for området er heldt og eigedomstilhøva er avklara. 

Saka vert med dette utsett til etter jordskiftet.   
Saksdok :

1. Brev frå fylkesmannen, miljøvernavdelinga den 27.11.2006.

2. Brev frå Fylkesmannen, landbruksavdelinga den 02.11.2006.

3. Fråsegn med motsegn frå Kystverket den 06.11.2006.

4. Fråsegn frå fylkeskommunen den 30.10.2006.  
5. Brev frå advokatane Hove, Winjum og Veum den 30.10.2006.

6. Brev frå Svein Grasdal motteke den 10.11.2006.

Bakgrunn:

Sak om utbyggingsplan for flytebrygge på Gauksheim vart sendt på høyring og lagt til offentleg ettersyn   den 6.oktober  med uttalefrist  6 november. Fylkesmannen si miljøvernavdeling  fekk utsett frist. 

Vurdering:

Fylkesmannen sine avdelinger miljøvern og landbruk har ingen merknader til framlegget til utbyggingsplan. 

Kystverket seier i si uttale at Gauksheim er ei statleg utbygd fiskerihamn der det ved regulering i 1981 vart sete krav til utbyggingsplan for å sikre føremåla i hamneutbygginga. D  et er uklare eigedomstilhøve i hamna og Kystverket har etterat søknad er motteke på flytebryggje i hamna, bede om dokumentasjon på søkjar sine retter i hamna. Kystverket seier i si uttale at det ikkje er akseptabelt at ein utbyggingsplan no opnar for bruk av hamna som er i klar konflikt med dei interessene Kystverket skal ivareta eller andre som har retter i hamna. Kystverket vil forvalte Gauksheim som ei fiskerihamn så lenge dette er eit statleg eigd hamneanlegg. Kystverket kan på denne bakgrunn ikkje godkjenne forslag til utbyggingsplan og bed om at ein kjem tilbake til dette når avhendinga er sluttførd. Det er ei klar fordel om jordskifte i Gauksheim  er avklart før ein legg ytterlegare planar for utbygging i hamna.

Hordaland fylkeskommune seier i si uttale at dei vurderer planen ut i frå regionale interesser nedfelt i fylkesplanar og som regional kulturstyresmakt. Dei kan ikkje sjå at planen rører ved regionale interesser. Dei har difor ingen merknader til saka. 

Advokatane Hove, Winjum og Veum meiner at kommunen ikkje bør gje løyve til tiltak i området så lenge eigedomsspørsmåla verserer for domstolen. Flytebryggja avskjærer dessutan Malvin Græsdal sin tilgang til sjøen og hindrer tilflot til Martha Sætre sitt naust på bnr.18.

Svein Grasdal skriv i sitt brev at det er bede om jordskifte for å få ei løysing på usemje og uklarheiter i forhold til grenser i planområdet. Det er særs viktig at eigedomsgrensene er klare før ein godkjenner ein utbyggingsplan meiner han. 

Rådmannen finn på dette grunnlag det riktig å rå til at planutvalet utsetter saka til etter jordskifte for området er halde. 

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 66/0138 

Arkivsaksnr.:
06/01330



GNR 66 P.A. BNR 138 BEKKJARVIK. DISP. FRÅ FØRESEGNA TIL KOMM.PLAN  

Saksnr :
Utval:
Møtedato.

0158/06
Planutval
14.12.2006

Rådmannen si tilråding:

Det faste utvalet for plansaker har vurdert om det ligg føre særleg grunn til å dispensere frå føresegna til kommuneplanen. Utvalet viser til ”skjønnhetsparagrafen” § 74.2 i plan- og bygningslova og punkt 3.2.9 i føresegna til kommuneplanen, og godkjenner teikning motteke 02.11.06.

Planutvalet grunngjev den positive godkjenninga med at naustet med ei mønehøgd inntil 6,5 meter tek omsyn til estetikk, jfr. tilsvarande omsøkte naust i området.

Saksdok :

Søknad om dispensasjon motteke 11.12.06

Gjenpart av nabovarsel







Situasjonsplan M =1:200, 1:500





Oversiktskart M=1:3000





Fasade-, plan- og snitteikningar


Bakgrunn:

Søkjar: byggmester Heggland AS
Tiltakshavar:  Bjørn Ove Heggland

Eigedom/byggjestad:  Gnr. 66, p.a.bnr. 138, Drivenes  Adresse: 5397 Bekkjarvik

Tiltakets art:  Naust, vurdering av storleik og estetikk i forhold til godkjente naust.

Planlagt bruk / føremål: Naustføremål

Nabo/gjenbuarvarsling: Det ligg ikkje føre merknader frå varsla naboar/gjenbuarar.

Saka har vore på uttale til følgjande fagorgan: Ingen

Føresegna til kommuneplanen:

3.2 Utforming av naust og brygger i naustområda.
3.2.1. Desse føresegnene gjeld i heile Austevoll kommune, viss ikkje anna er bestemt i reguleringsplan. Føresegnene gjeld ikkje for marina-anlegg.

3.2.2. Naust er i denne samanheng bygning ved sjøen for oppbevaring av fiskereiskapar og båtutstyr, mindre båtar, og utstyr for fritidsbruk.

Naust skal ikkje takast i bruk til fritidsbustad eller bustad.

3.2.3. Naust og tilhøyrande anlegg og aktivitetar må ikkje hindre fri ferdsel i strandsona.

3.2.4. Naust kan byggjast med inntil 40m2 grunnflate og med mønehøgd inntil 5 meter rekna frå gulv på grunnplanet.

3.2.5 Faste brygger kan byggjast i tre, naturstein eller betong.

3.2.9 Det er høve til å søkje dispensasjon for grunneigarar med særlege behov grunna t.d. næringsverksemd, eller lokal tilpassing (estetiske omsyn).

3.2.10 I verneverdige naustmiljø skal nybygg eller vesentleg fasadeendring tilpassast lokale forhold og godkjennast av regional kulturminnestyresmakt.

Søknad om dispensasjon frå ansvarleg søkjar / tiltakshavar:

· Tiltaket er naust  og er i samsvar med kravet til arealbruken i kommuneplanen.

· Grunnflate 47 m2 er ikkje i samsvar med kravet i føresegna til kommuneplanen.

· Mønehøgd 6,5m er større enn det generelle kravet på 5 meter. Iflg 3.2.9 i føresegna er det høve til å vurdere lokal tilpassing, estetiske omsyn.

Naustet skal ikkje nyttast til varig opphald eller vere til hinder for fri ferdsel

Kommunen sin vurdering av dispensasjon:

På bakgrunn av føresegna 3.2.9 er høve til å søkje dispensasjon for grunneigarar med særlege behov grunna t.d. næringsverksemd, eller lokal tilpassing, estetiske omsyn.

Omgrepet, ”særleg grunn” er ikkje nytta i føresegna. Omgrepa som er nytta er: 
· grunneigarar med særlege behov grunna t.d. næringsverksemd, eller

·  lokal tilpassing, estetiske omsyn.

Med vurdering av estetikk visast det til plan- og bygningslova § 74.2. Planløsning og utseende:
”2. Kommunen skal se til at ethvert arbeid som omfattes av loven, blir planlagt og utført slik at det etter kommunens skjønn tilfredsstiller rimelige skjønnhetshensyn både i seg selv og i forhold til omgivelsene. Tiltak etter denne lov skal ha en god estetisk utforming i samsvar med tiltakets funksjon og med respekt for naturgitte og bygde omgivelser…….” 

Planstatus: Naust-område.

Plan- og bygningslova § 17-2, 100 metersbeltet: Sjå planstatus.

Kommuneplanen sitt 25 metersbelte: Sjå planstatus.

Byggesaka samt ansvarsrettar: Vert handsama som eiga sak – delegert vedtak.

Vurdering:

Det faste utvalet for plansaker har vurdert om teikning med mønehøgd inntil 6,5 meter kan godkjennast. Utvalet viser til føresegna sitt punkt 3.2.9 til kommuneplanen og vidare til plan- og bygningslova si § 74.2 estetikk, bygde omgjevnader.

Rådmannen rår til at teikningane vert godkjend.

